
«Қазақстан Республикасындағы жергілікті өзін-өзі басқару туралы» заң жобасы бойынша 
АНЫҚТАМА
Министрлік Мемлекет басшысының тапсырмаларын және Қазақстан Республикасында 2025 жылға дейінгі жергілікті
өзін-өзі басқару даму тұжырымдамасын іске асыру үшін «Қазақстан Республикасындағы жергілікті өзін-өзі басқару туралы» Заң жобасын, сондай-ақ ілеспе Заң жобасын әзірледі.

Жергілікті өзін-өзі басқару бойынша заң жобаларының негізгі новеллалары:

1. Аудандық маңызы бар қалалар, ауылдар, кенттер, ауылдық округтер деңгейінде азаматтардың ашық дауыс беруі арқылы жергілікті өзін-өзі басқару органы – кеңес қалыптасады.

Кеңес мүшелерінің саны тұратын азаматтардың санына және ауылдық округтегі елді мекендердің санына байланысты болады. Бұл ретте кеңесте ауылдық округтің құрамына кіретін әрбір елді мекеннен өкілдік қамтамасыз етілетін болады.

Кеңес төрағасы лауазымы тұрақты және жергілікті бюджеттен төленетін болады. 

Облыстық және республикалық маңызы бар қалалар мен астана деңгейінде жергілікті өзін-өзі басқару органы – қалалық өзін-өзі басқару кеңесі құрылатын болады.

Қалалық өзін-өзі басқарудың кеңес құрамы учаскелері өкілдерінің қатарынан бір округінен бір өкілден құрылады.

Бір сайлау округінің құрамына кіретін сайлау учаскелерінің өкілдері қалалық өзін-өзі басқарудың округтік кеңесін қалыптастырады және тиісті учаске (округі) тұрғындарының мүдделерін білдіреді.

Аудандық кеңес мүшелері қалалық кеңес мүшелерінің жалпы санының көпшілік даусымен ашық дауыс беру арқылы қалалық кеңеске бір өкілді сайлайды.

2. Жергілікті өзін-өзі басқару органдарының дербестігін кеңейту.
Кеңес бюджетті, әкім аппараты азаматтарға көрсететін ақылы жұмыстар мен қызметтердің тізбесін бекітетін болады.

Кеңес шешімдерінің барлығы хаттамада көрсетілген шешімдер ғана емес, нормативтік-құқықтық актілер түріндегі шешімдер болады және тиісті әкімшілік-аумақтық бірліктің аумағында міндетті түрде орындалуға тиіс болады.

Тиісті өзгерістер «Құқықтық актілер туралы» Заңға енгізілетін болады.

3. Ауыл әкімінің функционалдық міндеттері де кеңейтілетін болады, оның ішінде бүгінгі күні ауыл әкімдеріне бірқатар функциялар «жасырын» жүктелгенін ескере отырып.

Олар:

- көрме-жәрмеңке қызметін ұйымдастыру;

- қоғамдық орындарды абаттандыру және сыртқы безендіру мәселелері;

- коммуналдық қалдықтарды бөлек жинауды ұйымдастыру және басқалар.
4. Фискалдық орталықсыздандыру.

IV деңгейге қосымша салықтар мен төлемдердің кейбір түрлерін беру жоспарлануда:

- жер үсті көздерінің су ресурстарын пайдаланғаны үшін төлем; 

- жекелеген қызмет түрлерімен айналысу құқығы үшін лицензиялық алым (бензинді (авиациялықтан басқа), дизель отынын, экологиялық отынды көтерме және (немесе) бөлшек саудада өткізу; этил спиртін және (немесе) алкоголь өнімін өндіру; алкоголь өнімін көтерме және (немесе) бөлшек саудада өткізу және т. б.); 

- жекелеген қызмет түрлерімен айналысуға арналған лицензияларды пайдаланғаны үшін төлемақы;

- облыс мәслихаты бөлетін заңды тұлғалар мен дара кәсіпкерлердің мүлкіне салынатын салықтың бір бөлігі (50%).

Сонымен қатар, әкім аппараттарына коммуналдық кәсіпорын құру немесе жеке еңбек шарты бойынша тиісті мамандарды тікелей жалдау жолымен кеңеспен келісе отырып, қызметтер көрсете отырып, ауыл бюджетін ұлғайтуға және қосымша жұмыскерлерді тартуға мүмкіндік беріледі.

5. Жергілікті өзін-өзі басқару үшін мемлекеттік сатып алуды жеңілдету. 

Бұл мәселені заңға тәуелді актілер деңгейінде реттеу және жергілікті өзін-өзі басқару органдары үшін мемлекеттік сатып алуды жүзеге асырудың жекелеген қағидаларын әзірлеу ұсынылады. Осы қағидаларда мемлекеттік сатып алу тәсілдері және оларды өткізу мерзімдері қысқартылатын болады.

Сонымен, сатып алудың келесі әдісін анықтау ұсынылады:

- бір көзден – 2 000 АЕК-ке дейін;

- конкурс – 2 000 АЕК-тен жоғары (өткізу мерзімі 25 күнтізбелік күн); 

- баға ұсыныстарын сұрату – 8 000 АЕК-ке дейін (өткізу мерзімі 7 күнтізбелік күн);
6. Мәслихат және тексеру комиссиялары.
Тексеру комиссияларының жергілікті атқарушы органдарға тәуелділігін төмендету мақсатында мәслихаттың тұрақты комиссиясы арқылы қаржыландырудың жекелеген тәртібін қолдану ұсынылады.

Тексеру комиссияларының мүшелерін іріктеу сапасын арттыру үшін оларды тағайындауды тексеру комиссиясы төрағасының ұсынуы және жоғары аудиторлық палатамен келісу бойынша мәслихат жүзеге асырады.

Заң жобасында мәслихаттардың өкілеттіктерін кеңейту де көзделген. Атап айтқанда, бұл әкімдіктің бюджеттік комиссияларының жұмысына қатысу; қажет болған жағдайда бюджетті нақтылауға бастамашылық жасау; әкімдіктердің әкімнің халықпен есептік кездесуінде көтерілген проблемаларды шешуіне мониторинг жүргізу және т. б.
